O‘zbekiston Respublikasi Ekologiya va iqlim o‘zgarishi milliy qo‘mitasi
huzuridagi Jamoatchilik kengashining I chorakda amalga oshirilgan
faoliyati to‘g‘risida hisobot

Hisobot davrida O‘zbekiston Respublikasi Ekologiya va iqlim o‘zgarishi
milliy qo‘mitasi huzuridagi Jamoatchilik kengashi faoliyati davlat ekologik
siyosatini amalga oshirishda jamoatchilik ishtirokini rivojlantirish, davlat
tuzilmalari, fugarolik jamiyati institutlari, ilmiy hamjamiyat va yoshlar o‘rtasidagi
hamkorlikni mustahkamlash, shuningdek, aholining ekologik madaniyatini
yuksaltirishga garatildi.

26-fevral kuni nodavlat notijorat tashkilotlari, ekspert va ilmiy jamoatchilik
vakillari, shuningdek qo‘mita xodimlari ishtirokida Jamoatchilik kengashining
navbatdagi yig‘ilishi bo‘lib o‘tdi.

Kun tartibidagi asosiy masalalardan biri “Yashil makon” umummilliy
loyihasi ijrosini muhokama qilish bo‘ldi. Yig‘ilish doirasida hududlar kesimida
daraxt ekish natijalari, ularning yashovchanligini ta’minlash choralari, shuningdek
amaldagi monitoring tizimi ko‘rib chiqildi. Kengash a’zolari yashil hududlar
maydonini oshirish bo‘yicha aniq hududiy indikatorlarni ishlab chiqish,
hududlarning ochiq reytingini joriy etish, jamoatchilik monitoringini kengaytirish,
hisobotlarni  ragamlashtirish hamda  ko‘chatlarni  keyingi  parvarishlash
ko‘rsatkichlarini kiritish zarurligini ta’kidladilar.

Alohida e’tibor muhofaza etiladigan tabiiy hududlar faoliyati, qo‘rigxonalar
va milliy bog‘lar holati, bioxilma-xillikni muhofaza qilish hamda transchegaraviy
ekologik hamkorlik masalalariga qaratildi. Muhokamalar yakunida ilmiy
ekspeditsiyalarni  faollashtirish, chegaraoldi hududlarda ko‘chib yuruvchi
hayvonlarning tizimli hisobini yuritish, ekologik koridorlarni shakllantirishni
jadallashtirish, soha mutaxassislari uchun muntazam o‘quv treninglari tashkil etish,
shuningdek Fanlar akademiyasi bilan hamkorlikda yagona ragamli ma’lumotlar
bazasini yaratish tavsiya etildi.

Yig‘ilishda nodavlat notijorat tashkilotlari loyihalari ham ko‘rib chiqildi.
Ekologiya sohasida aholining huquqiy savodxonligini oshirishga qaratilgan o‘quv
seminarlarini tashkil etish, uslubiy materiallar ishlab chiqish va bepul yuridik
yordam ko‘rsatishni nazarda tutuvchi “Madad” loyihasi samaradorlik indikatorlari
va byudjet asoslarini takomillashtirish bo‘yicha tavsiyalar asosida qayta ishlashga
yuborildi.

Shuningdek, “Qalb ekologiyasi — Oxomnoruss mymm” NNTning Zangiota
tumanidagi “Bog‘zor” mahallasida chigindilarni yig‘ish va saralash stansiyasini
yaratish, hududni obodonlashtirish, ko‘kalamzorlashtirish va targ‘ibot ishlarini olib
borishni nazarda tutuvchi “Toza mahalla — barqaror jamiyat” tashabbusi ko‘rib
chiqildi. Kengash a’zolari loyiha barqarorligi blokini kuchaytirish va iqtisodiy
mexanizmlarni yanada batafsil ishlab chiqishni tavsiya etdilar.

Yig‘ilish yakunida Jamoatchilik kengashining yillik ish rejasini
shakllantirish, qo‘mita tarkibiy bo‘linmalarining hisobotlarini muntazam eshitib
borish hamda rasmiy resurslarda bayonnomalar va tavsiyalarni e’lon qilish orqali
axborot ochiqligini oshirish zarurligi ta’kidlandi.



Axborot-targ‘ibot faoliyati

Jamoatchilik kengashi a’zolari Dunyo Boylab telekanalida ekologik
yo‘nalishdagi teleko‘rsatuvlarda faol ishtirok etdilar. Axborot ishlarida N.A. Pikul,
T. Axmedov, E.S. Suvanov hamda Kengashning boshqa vakillari qatnashdi.
Jamoatchilik kengashi faoliyati haqida o‘zbek va rus tillarida “Xalq so‘zi”,
“Haponnoe cnoBo” gazetalarida maqola tayyorlanib chop etildi.

Norma ijodkorligi va institutsional faoliyat

Jamoatchilik kengashi a’zolari N.S. Shivaldova, E.V. Babenko va N.A. Pikul
tomonidan Orxus markazlari faoliyati to‘g‘risidagi Nizom hamda tegishli texnik
topshiriq ishlab chiqildi. Bu jamoatchilikni ekologik axborot bilan ta’minlash va
ishtirok mexanizmlarini rivojlantirishda muhim gadam bo‘ldi.

Jamoatchilik eshituvlari va muloqot maydonlarida ishtirok

Kengash vakillari beshta muhim ekologik va infratuzilmaviy loyiha bo‘yicha
jamoatchilik eshituvlarida ishtirok etdilar. Jumladan, G‘azalkentdagi “Sea Breeze
Uzbekistan™ loyihasi, atom elektr stansiyasi qurilishi, Toshkentda avtotransport
uchun ekologik stikerlar joriy etilishi va boshqga tashabbuslar muhokama qilindi.

Shuningdek, Jamoatchilik kengashi vakillarining O‘zbekiston Respublikasi
Vazirlar Mahkamasi huzuridagi O°zbekiston texnik jihatdan tartibga solish
agentligi mutaxassislari bilan uchrashuvi bo‘lib o‘tdi. Unda Kengash faoliyati
taqdim etildi va ekologiya asoslari bo‘yicha ma’ruza o‘tkazildi.

Yoshlar bilan ishlash va ekologik liderlikni rivojlantirish

Muhim yo‘nalishlardan bir1i Yoshlar parlamenti bilan hamkorlik bo‘ldi.
Uchrashuv yakunida hamkorlik memorandumi imzolandi hamda “EkoAktivist —
2026 tanlovi yo‘lga qo‘yildi.

Mazkur tashabbus doirasida Yoshlar parlamenti yetakchilari daraxt ekish,
plogging aksiyalari va maktab hamda talabalar uchun ta’lim treninglarida ishtirok
etish bo‘yicha jamoalar shakllantirmoqda. Loyiha uchun maxsus metodik
tavsiyalar ishlab chiqildi. Eng yaxshi jamoalar Xalqaro bioxilma-xillik kuniga
bag‘ishlangan “Jayron” pitomnigiga yoshlar ekspeditsiyasida ishtirok etish bilan
rag‘batlantiriladi.

Fuqgarolar murojaatlari va jamoatchilik nazorati

Hayvonlarga nisbatan shafqatsizlik holatlari bo‘yicha fuqarolar murojaatlari
asosida Jamoatchilik kengashi a’zolari tomonidan Yangiyo‘l va Angrenga
chiqishlar tashkil etildi, mahalliy hokimliklar hamda ichki ishlar organlari vakillari
bilan birgalikda reydlar o‘tkazildi.

Shuningdek, Kengash a’zolari Ekopolitsiya va Toshkent shahri hamda
Toshkent viloyati inspeksiyasi bilan birgalikda daraxtlarni noqonuniy kesish,
noqonuniy chiqindi to‘planmalari, suv obyektlarining qurilish chiqindilari bilan
ifloslanishi va ekologik qonunchilikning boshqa buzilishlari bo‘yicha ekologik
reydlarda gatnashdilar.

Kasbiy salohiyatni oshirish

Jamoatchilik kengashi a’zolari o‘qituvlardan muvaffaqiyatli o‘tib,
jamoatchilik  inspektori  guvohnomalarini  oldilar.  Shu  bilan  birga,
huqugbuzarliklarni qayd etish, bayonnoma tuzish va qoidabuzarlar bilan ishlash
bo‘yicha qo‘shimcha tayyorgarlik zarurligi aniqlandi.



Shu munosabat bilan Ekopolitsiya va tegishli inspeksiya ishtirokida
ixtisoslashtirilgan treninglar o‘tkazishga ehtiyoj belgilandi.

Xalqaro va ta’lim faoliyati

Jamoatchilik kengashi vakillari xalgaro ilmiy-amaliy konferensiyalarda
ishtirok etdilar, shuningdek maktablar, oliy ta’lim muassasalari va boshqga ta’lim
tashkilotlarida ma’ruzalar, uchrashuvlar va targ‘ibot tadbirlarini o‘tkazib, yoshlarda
ekologik ongni shakllantirishga hissa qo‘shdilar.



